Nafa­rro­a­ko Par­la­men­tu­ko Mahai­ak, 2014ko ekainaren 30ean egi­ni­ko bil­ku­ran, Ele­du­nen Ba­tza­rra­ri en­tzun ondo­ren, era­ba­ki hau hartu zuen, bes­te­ak beste:

2014ko ekainaren 19an, Lehendakari­tza, Justizia eta Barne Ba­tzordeak era­ba­ki zuen, Erre­ge­la­men­du­ko 55.2 arti­ku­lu­an eza­rri­ta­ko­a­re­kin bat, lan-talde bat era­­tzea aztertu eta eztabaida­tzeko Nafarroako Administrazio Publikoen zerbi­tzuko langileen Estatutuaren testu bategina onesten duen abuztuaren 30eko 251/1993 Legegin­tzako Foru Dekretua alda­tzen duen Foru Lege proposamena, eta Lege­bil­­tza­rre­ko Mahai­a­ri eska­tu zion hartu beha­rre­ko era­ba­ki­ak har zi­tzan lan-talde horren osa­e­ra­ri eta era­­tze­a­ri buruz.

Lan-tal­dea eratu eta lane­an hasi ahal izan dadin, ondo­koa ERA­BA­KI DA:

1. Lan-tal­dea osa­tu­ko dute par­la­men­tu-talde bakoi­­tze­ko kide banak. 

2. Epe bat ema­tea, 2014ko irailaren 5eko 12:00ak bitar­te­koa, par­la­men­tu-talde bakoi­­tzak aipa­tu lan-tal­de­ra­ko ordez­ka­ria izen­da dezan, Lehendakari­tza, Justizia eta Barne Ba­tzordeko kide­en arte­tik, Lege­bil­­tza­rre­ko Mahai­a­ri idaz­ki bat zuzen­du­ta. Idaz­ki horren bidez oro­bat izen­da­tu­ko da kasu­an kasu­ko tal­de­ko par­la­men­ta­ri bat, beha­rrez­koa dene­an ordez­ka­ri hura ordez­ka dezan.

3. Behin ordez­ka­ri­ak izen­da­tu­ta, Mahai­ak lan-tal­dea zein egu­ne­tan eratu eta lane­an hasi­ko den era­ba­ki­ko du.

4. Azter­la­na egi­te­ko epea buka­tu­ko da lan-tal­dea eratu eta bi hila­be­te­ra.

Behin ­txos­te­na egin­da, Par­la­men­tu­ko Mahai­a­ri igo­rri­ko zaio, eta hark Ba­tzor­de­ko kide­ei hela­ra­zi­ko die, ­txos­te­na ezta­bai­da­tu eta boz­ka­tu­ko den bil­ku­ra­ren dei­al­di­a­re­kin bate­ra.

5. Era­ba­ki hau Nafa­rro­a­ko Par­la­men­tu­ko Aldiz­ka­ri Ofi­zi­a­le­an argi­ta­ra­­tzea.

